
న్నెన్నుతఱిఁ గొంచగాఁడవె

యన్నన్న నఖాగ్రనిర్జితారివి గావే. 285



తే. ఇట్టినీ వొక్కభామ యేమేమొ పలికె

ననుచు వెఱచితి ననుటెల్ల నరయ నాకు

బుద్ధి శోధింపఁగాఁ బోలుఁ బొసఁగ దొరలు

తలఁప సేవకహృదయభేదకులు గారె. 286



తే. కాక వెఱచినమాట నిక్కంబ యేని

నేఁడు నీవంక శార్దూలనికరమునకుఁ

జెల్లఁబో మాంసకబళంబు బెల్లమయ్యెఁ

బ్రాఁతపరివారముల నోట బగ్గిపడియె. 287



క. మనుజాంగనయఁట తనయుల

కనవరతము పులులఁ ద్రుంతు ననెనఁట యిదియే

వినినంత శరీరముతోఁ

జనుదెంచితె యకట నీదుశౌర్యము గూలన్. 288



తే. రమ్ము నా వెంటఁ గొంతదూరముననుండి

దంటతనమున నను వెన్నునంటి చూడు

నీకుఁ గైకాన్కఁ జేసెద నేఁడు దానిఁ

దత్తనూజులకంఠరక్తంబుఁ గ్రోలు. 289



క. అన విని శార్దూలం బను

విను మిచ్చటఁ బ్రేలవచ్చు వెస దానిఁ గనుం

గొననంత మాట వెడలునె

నినుఁబోఁటికి నే నెఱుంగనే నీబలమున్. 290

		 ఈ పేజీలో చివరి మార్పు 5 జూలై 2020న 01:07కు జరిగింది.

